
 

 

1 Etiske retningslinjer for dommarar i NVBF 

 

Etiske retningslinjer for 

dommarar i Norges 

Volleyballforbund (NVBF) 
September 2026 

 

Dommarar i NVBF skal opptre profesjonelt, nøytralt og med integritet – både på og utanfor 

bana. Retningslinjene skal bidra til tillit til dommargjerninga og norsk volleyball, i tråd med 

verdiane respekt og stoltheit. 

Dommarane har eit ansvar for å vere bevisste på korleis eigne handlingar og uttaler kan 

påverke tilliten til dei sjølve og NVBF. 

1. Profesjonalitet og ansvar 

Dommarar skal: 

• Møte førebudde og i korrekt uniform og antrekk. 

• Kjenne og følgje gjeldande reglement og retningslinjer. 

• Overhalde avtalte oppdrag og fristar, og melde frå så raskt som mogleg 

dersom dei ikkje kan møte. 

• Svare på førespurnader frå DK, administrasjonen i NVBF, arrangørar, 

regionale dommarkomitéar og klubbar innan fastsette fristar. 

• Levere nødvendige kamprapportar, til dømes etter protestar eller raude kort, 

innan tre arbeidsdagar etter kamp. 

• Levere dommarrekningar innan fastsette fristar. 

• Behandle spelarar, trenarar, funksjonærar, dommarar og publikum med 

respekt. 

• Ikkje dømme påverka av alkohol eller andre rusmiddel. 

2. Nøytralitet og habilitet 

Dommarar skal: 

• Dømme nøytralt og upartisk, basert på det som skjer i kampen. 

• Ikkje dømme kampar der dei har personlege, sportslege eller økonomiske 

interesser som kan påverke – eller skape tvil om – nøytraliteten. 

• Informere Dommarkomiteen (DK) dersom dei er usikre på om dei er inhabile, 

eller dersom det oppstår andre forhold som kan påverke tilliten til dommaren. 

• Ta meldingar om manglande nøytralitet eller uønskt åtferd på alvor og bidra til 

at slike saker blir behandla etter gjeldande reglement. 

  



 

 

2 Etiske retningslinjer for dommarar i NVBF 

 

3. Åtferd og kommunikasjon 

Dommarar skal: 

• Oppføre seg respektfullt og profesjonelt i alle samanhengar der dei 

representerer NVBF. 

• Vere bevisste på at åtferd og kommunikasjon utanfor bana også kan påverke 

tilliten til dommaren. 

• Ikkje publisere eller kommentere innhald i sosiale medium som kan svekkje 

tilliten til dommaren si nøytralitet eller NVBF sitt omdømme. 

• Ikkje offentleg kommentere andre dommarar, kampar eller konkrete 

dommarsituasjonar på ein måte som kan svekkje tilliten til dommargjerninga 

eller kollegaer. 

• Ikkje komme med diskriminerande, nedsetjande eller partiske uttaler om 

spelarar, trenarar, dommarar, klubbar eller andre grupper. 

• Ikkje utøve seksuell trakassering eller annan seksuell grenseoverskridande 

åtferd. 

• Respektere konfidensiell informasjon dei får gjennom dommargjerninga, og 

ikkje dele slik informasjon med uvedkomande. 

4. Integritet og forbod 

Dommarar skal: 

• Ikkje vedde på kampar dei sjølve dømmer eller på annan måte delta i 

veddemål som kan skape interessekonflikt med dommargjerninga. 

• Ikkje akseptere press, bestikkingar, gåver eller økonomiske fordelar som kan 

påverke eller skape tvil om dommaravgjerdene. 

• Ikkje inngå avtalar eller medverke til forhold som kan knytast til kampfiksing. 

• Ikkje uttale seg om favorittar eller utfallet av kampar dei skal dømme. 

• Ikkje uttale seg på vegner av NVBF om sanksjonar eller andre avgjerder med 

mindre dei er autoriserte til det. 

5. Brot på retningslinjene 

Brot på dei etiske retningslinjene kan føre til tiltak eller reaksjonar frå NVBF. Eventuelle 

reaksjonar skal behandlast i samsvar med gjeldande reglement. 

Dommarane skal vere med på å skape eit volleyballmiljø prega av respekt, tillit, rettferd 

og stoltheit. 

 


